
sþ. 86. Fyrirspurnir. [83. mál]
I. Til menntamálaráðherra um sjónvarpsmál.

Frá Jóni Kjartanssyni.

Hvenær má vænta þess, að sjónvarp nái til allra hreppa Húnavatnssýslna
og Skagafjarðarsýslu, þannig að gagn sé að?

II. Til fjármálaráðherra um gildistöku fasteignamats.

Frá Ólafi Jóhannessyni.

Hvenær er áformað, að hið nýja fasteignamat taki gildi, og hvað líður endur-
skoðun opinberra gjalda, sem miðuð eru við fasteignamat, sbr. bráðabirgða-
ákvæði laga nr. 28 frá 29. apríl 1963?

III. Til menntamálaráðherra um námslán og námsstyrki.

Frá Magnúsi Kjartanssyni.

Hvenær er ráðgert, að 2. gr. laga um námslán og námsstyrki komi til fullra
framkvæmda, svo að opinber aðstoð samkvæmt lögunum nægi hverjum náms-
manni til að standa straum af árlegum. námskostnaði, þegar eðlilegt tillit hefur
verið tekið til aðstöðu hans til fjáröflunar?

IV. Til menntamálaráðherra varðandi áætlunargerð vegna fjárhagsaðstoðar ríkisins
við íþróttastarfsemina í landinu.

Frá Halldóri E. Sigurðssyni. Einari Ágústssyni og Bjarna Guðbjörnssyni.

Hvað liður framkvæmdum varðandi tillögu til þingsályktunar um áætlunar-
gerð vegna fjárhagsaðstoðar ríkisins við íþróttastarfsemina í landinu, sem vísað
var til ríkisstjórnarinnar á síðasta þingi?

V. Til iðnaðarráðherra um raforkuframkvæmdir í Norðurlandskjördæmi vestra.

Frá Magnúsi H. Gíslasyni og Jóni Kjartanssyni.

1. Er þess að vænta, að frumvarp frá ríkisstjórninni um virkjun Reykjafoss í
Skagafirði verði flutt á yfirstandandi Alþingi?

2. Hafa farið fram athuganir á frekari orkuöflun fyrir Norðurland vestra, og
ef svo er, þá hverjar'?


